
Manteision 

Chwaraeon Cymru
Pwy ydym ni
Chwaraeon Cymru yw’r sefydliad cenedlaethol sy’n gyfrifol am ddatblygu a hybu chwaraeon a hamdden.  Fe’i sefydlwyd yn 1972 ac ef yw prif gynghorwr Llywodraeth Cynulliad Cymru ynghylch pob mater yn ymwneud â chwaraeon.  Hefyd, mae Chwaraeon Cymru’n gyfrifol am ddosbarthu cyllid y loteri i chwaraeon yng Nghymru. 
Y Weledigaeth – Cynyddu Cyfranogiad a Pherfformiad   
· Darparu cyfleoedd i bawb gymryd rhan mewn chwaraeon a mwynhau eu manteision, waeth beth yw eu cefndir neu eu gallu         
· Datblygu’r unigolion hynny sydd â photensial i fod yn gystadleuwyr yn ennyn balchder cenedlaethol drwy gyfrwng cyflawniadau chwaraeon yng Nghymru 
· Sicrhau cydnabyddiaeth ryngwladol i Gymru fel cenedl gyda diwylliant chwaraeon 
Beth all Chwaraeon Cymru ei gynnig i chi?
Cyflog cystadleuol
Mae gan Chwaraeon Cymru raddfeydd cyflog cynnyddrannol ac wedi i chi dreulio blwyddyn gron gyda ni, byddwch yn symud i bwynt nesaf y raddfa gyflog, os bydd eich perfformiad wedi bod yn foddhaol.  Hefyd, mae’r cynnydd costau byw yn daladwy o 1 Ebrill bob blwyddyn.                    
Cynllun pensiwn cyflog terfynol 
Gallwch ddewis ymuno â Chynllun Pensiwn Llywodraeth Leol Caerdydd a Bro Morgannwg.  Yn ychwanegol at eich cyfraniadau, bydd Chwaraeon Cymru hefyd yn cyfrannu at eich pensiwn.  
Hawl i wyliau    
Byddwch yn cael 28 diwrnod pan fyddwch yn ymuno a fydd yn codi i 33 diwrnod ar ôl 5 mlynedd o wasanaeth parhaus ynghyd â'r holl wyliau banc statudol

Hyfforddiant a datblygiad
Mae Chwaraeon Cymru’n ymroddedig i fuddsoddi yn ei staff i gyd er mwyn sicrhau eu bod yn meddu ar y sgiliau sy’n ofynnol i gwblhau eu dyletswyddau i safon uchel. 
Parcio am ddim ar y safle 
Mae gan Chwaraeon Cymru feysydd parcio ym mhob un o’i leoliadau, gyda’r defnydd ohonynt am ddim i staff.  
Defnyddio cyfleusterau 
Mae’r staff yn cael defnyddio cyfleusterau ffitrwydd Chwaraeon Cymru am ddim, yn cynnwys cymryd rhan mewn dosbarthiadau am bris is (ee Aerobics a Chylchedau) yn y Ganolfan Genedlaethol a phrisiau gostyngol am gyrsiau yng Nghanolfan Chwaraeon Dŵr Genedlaethol Plas Menai. 
Lleoliadau
Mae gan Chwaraeon Cymru ganolfannau yn y lleoliadau a ganlyn:-
· Gerddi Sophia, Caerdydd 
· Tŷ'r Drindod, Heol Allt-y-Cnap, Johnstown, Caerfyrddin 
· Canolfan Hamdden Glannau Dyfrdwy yn Queensferry, Sir y Fflint
· Llanfairisgaer, Caernarfon, Gwynedd
Manteision Ychwanegol            
MyChoice

Rydych yn gallu prynu talebau gofal plant a beiciau drwy gyfrwng cynllun aberthu cyflog. Holwch aelod o staff yr adran Adnoddau Dynol am daflen eglurhaol.                              
Cymdeithas Ysbytai Cymru (www.whahealthcare.co.uk)
Mae CYC yn gymdeithas ddi-elw sy’n cynnig 11 o fanteision iechyd rhad a gallwch dalu cyn lleied â £1.45 yr wythnos. Ymhlith y manteision mae gofal optegol, triniaeth ddeintyddol, ffisiotherapi, osteopatheg a mamolaeth, budd-daliadau ariannol am amser a dreulir yn yr ysbyty fel claf mewnol ac am fynychu ysbyty fel claf allanol. Mae plant dan 18 oed wedi’u hyswirio hefyd am rai o’r manteision, heb unrhyw gost ychwanegol.                         
Gofal Iechyd Benenden (www.benenden.org.uk)
Sefydliad di-elw yw Benenden ac mae’n cynnig amrywiaeth o gymorth meddygol. Am gyfraniad yn dechrau ar ddim ond £1.25 y pen, mae eu gwasanaethau ar gael i chi a’ch teulu. Ymhlith y gwasanaethau mae cefnogaeth cancr a’r diciau, ffisiotherapi, triniaeth a llawdriniaethau, ymgynghoriad diagnostig, mân-driniaethau i gleifion allanol ac amrywiaeth o wasanaethau gwybodaeth ac ymgynghorol.  
CSMA (www.csma.uk.com)
CSMA yw’r gymdeithas breifat fwyaf yn y DG ar gyfer tai, moduro a hamdden, yn darparu mwy na 50 o fanteision i’w haelodau, yn cynnwys Siop Geir a Siop Deithio csma, Cerdyn Credyd csma, yswiriant torri i lawr ac yswiriant tŷ, car a theithio Britannia Rescue – a gellir ymuno AM DDIM. 
Undeb Credyd Caerdydd (www.cardiffcu.com)
Mae Undeb Credyd Caerdydd yn cynnig cynlluniau cynilo a benthyg hyblyg heb unrhyw ffïoedd cudd.  Byddwch yn derbyn llog blynyddol ar eich cynilion a chyfradd log isel ar fenthyciadau.                         
Y Will Group (www.willgroupwales.com)
Y Will Group yw’r prif arbenigwyr ar lunio ewyllysiau yng Nghymru ac mae’n cynnig gwasanaeth ysgifennu ewyllys proffesiynol sy’n uniongyrchol, yn rhwydd ac yn rhesymol tu hwnt. 
Payroll Giving

Mae Payroll Giving yn ffordd rwydd a threth-effeithlon i weithwyr gyfrannu rhoddion at eu hoff elusennau.  Tynnir eich rhoddion yn uniongyrchol o’ch cyflog gros, fel eich bod yn derbyn rhyddhad treth ar unwaith.  Er enghraifft, bydd rhodd misol o £5 yn costio £3.90 i chi gan fod yr elusen yn derbyn £1.10 yn ychwanegol mewn treth, a fyddai wedi cael ei thalu i’r Trysorlys a bydd eich hoff elusen yn derbyn incwm rheolaidd, digyfyngiad. 
Gall Chwaraeon Cymru drefnu i dynnu taliadau ar gyfer unrhyw rai o’r cynlluniau hyn o’ch cyflog misol.  I ymuno, cysylltwch â’r adran Adnoddau Dynol am ffurflen. 

